
Pali-uni palanduu haan daan

Ma-aqg ata Bununtuza gabas a kathaan libus miqumis, lusqa tastulumag
diip a bunun, uka duma. Ma-ag a duma bunun a mapaldahda ka dangi-an,
paaq pu-un ni-i tu maszang lopa ko tu kopagani-an mapasaduu; nepas
laku-aq in a, tudiip in mapasaduu. Asa tu munhaan ituduma bunun tu lumag
tantungu ka, na tudiip maqtu mugna pasaduu, paag pu-un ma-aq is
mudandaan a ni-i tu langat palanduu bunun.

Ma-aq is san i-isaq tu daan mapalanduu ki bunun a, tinsuu ata tupa tu
mun-isag asu? Ni-i tu sintupa tu u-asa-an magansiap tu kama-aq nepa, lusqa
sinbazbaz ang, na ma-aq qo ka ishazbaz i? Na masihal go kis lusga palanduu
ka ni-i tu san kananu ang panduldul tu muhiav pabazbaz ang, na kaniq ang
galua kis palanduu ki pakhiv ang panduu ka, tudiip in mudaan, paag pu-un
asa kis palanduu ki bunun tu ni-i tu panpungul tinsuu tupa istaa tu mun-isag
asu?

Minus-an a todanivan saak i pantama-un tu minsuma-a dau ki, na
pa-is-avan dau nai ki Takiludun tu bunun i siza-un nai ta dau istaa ka
uvaz-azno-az. Tuza tu mun-ita saak i inaak binano-az minhamu nai ta

mapa-is-av, tau babu ka patazun ispasigtu, madia ka sinpasiqtu, ita ang saam

muskun nai ta mis-av sosanavan, dikut saam ita tudiip, samugq is ligani-an
saam amin, ma-aq tu minkelas in a kakivan ang saam nai mapaka-un i
gesing a mudaan in saam tu na mulumag in, tandudusa saam i binano-az tun
mudandaan, madia naam a sinpababazbaz haan daan, malibuntu ki mopa
daqgvisan a daan haan ludun ta, malnau, heza tan-a-un a ideza ang a
sinpababazbaz tu sing-av, isnungsiv saam itmantuk tan-a ka, samugq is tutuza
tu heza bunun a pabababazbaz, palanduu saam a tupa-uk tu mun-isag amu
ka, tinsuu antalam tu mesnaquma mudaan tu na mulumagq dau, tupa-uk tu
pandu-ang tu muhiav a, issihapav zaku ki sinpasiqtu tu mebabu mangunu
Istaa; tuza tu manahipdengaz nepa antala. Manahip amin saam tu magtu ang
kapimopa ki issia madadengaz tu sintungungunu tagu.

Tonalumag in saam a, ni-i in madia ka sinpasiqtu tu titi, lusga kus-anun
zami ma-un, langat is mina-un ang amin, ka’ngunan zami ka uvavaz-az
issivevi ki laas tu titi paka-un, mopa san maqtu ang nopa istal-ia Ki
uvavaz-az tun, na nai in tun gabas is taldaing in nenkun a madedaz mita tu
madadengaz, minbaas mapakaka-un i laas tu titi, na lusga in ata sisdang i

Imita tu uvavaz-az tun.

